
	પહોર  પહેલો - કૃષ્ણ ઉવાચ :

વિખરાઈ ગયા છે  સૌ 
મધરાતે જ કરવા પહેલા પારણા 
મદિરા ગૃહ કોફી શોપ,  ને 
હોટેલ મોટેલે રાખ્યા ખુલ્લા તેના બારણા 

રીખી આવી ઊભો હું ઊંબરે 
ઔડી નો ઝૂડો લટકાવ્યો તો  મારે કંદોરે 
ગાયો ને  જોઇ  મેં કાગળિયાં ચાવતા 
જોયા મેં સંદેશા આઈ ફોન માં આવતા 

નથી દેખાતું સગપણ રાધા કે સુદામા જેવું નજીક 
વગાડું વાંસળી ક્યાંથી ? આ સાલું બામ્બૂ છે  "ઓર્ગેનિક "
 મોરલા ચારે કોર ટહૂકે શું આપશે પીછું ભેટ ?
અરે ! મૂકી છે માથે મારે ન્યૂ યોર્ક યાંકી ની કાળી  હેટ 

રાસ લીલા જામી છે સ્કૂટી ઓ ની રસ્તા પર 
ગુલાલ ના છંટકાવ માં લેવાતી છૂટછાટ રસ્તા પર 
કોણ ગોપી ને કોણ ગોવાળીઓ મૂશ્કેલ છે કહેવું
નીતરતી ઓઢણીનું સપનું મારે હવે  સહેવું   

આપ્યો છે આઈ પોડ મને એ આર રહેમાન કરી લોડ 
સિમ્ફની નું સંગીત પીલૂ સારંગ તાણી ગયા સોડ 
ચિંતા નથી મને  આ  ડબલું સંભળાશે કેમ 
કાને કુંડળ ગોતું શું કામ  આપી  છે  મને  હેડ ફોનની જોડ 

વાત કરું એક નાની 
રહું છું હું   શ્રધા ની સંદૂક માં 
ગોતશો નહિ ! મળીશ  નહિ આહી ફેસબુક માં 
કટૂ  ના બોલશો, ના ઈછ્જો કોઇ નું બુરું 
હું તમારા જીન્સ માં જ છું ભલે પહેરો જીન્સ ભૂરું 
હું જ આ બધું કરું છું સત કર્મ માં રહેજો વ્યસ્ત 
નહિ તો થતા  પહેલા ઉદય થઇ જશે સઘળું અસ્ત 

	હું આહી જ છું આસપાસ છુ 
બહાર છું તારી અંદર છું 
વિસા ની જરૂર કોને ? તું જ છે ટોપલો મારો 
જા સૂઈ જા ઉજાગરો છે તને 
જાગું છું હું તારા ર્હુદયે , પહેરેગીર છું હું તારો...

